
«Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ կատարելու մասին», «Պետական տուրքի մասին» Հայաստանի Հանրապետության օրենքում փոփոխություն կատարելու մասին» և «Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություններ կատարելու մասին» Հայաստանի Հանրապետության օրենքների լրամշակված նախագծերի վերաբերյալ ստացված դիտողությունների և առաջարկությունների
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ տնտեսական զարգացման և ներդրումների նախարարություն 04.04.2017թ. 
№ 05/3294-17
	Օրենքների նախագծերի վերաբերյալ դիտողություններ և առաջարկություններ չունի:
	
	

	ՀՀ առողջապահության նախարարություն  23.03.2017թ. 
 № ԼԱ/11.2/3396-17
	«Պետական տուրքի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի 1-ին հոդվածի 2-րդ կետում արված հղումը հստակեցնել:
	Օրենքի նախագիծը հանվել է քննարկումից
	

	ՀՀ տարածքային կառավարման և  զարգացման 24.03.2017թ. 

№ 01/15.1/1778-17
	1. <<Ավտոմոբիլային տրանսպորտի մասին>> Հայաստանի Հանրապետության օրենքում փոփոխություններ և լրացումներ կատարելու մասին>> ՀՀ օրենքի նախագծի վերաբերյալ

1) Օրենքի նախագծի 3-րդ հոդվածի վերաբերյալ.

Գործող օրենքի 10-րդ հոդվածի 2-րդ մասի 2-րդ պարբերության համաձայն ներմարզային ավտոբուսային կանոնավոր փոխադրումների երթուղային ցանցը կազմակերպում է համապատասխան տարածքային կառավարման մարմինը` նախապես համաձայնեցնելով լիազոր մարմնի հետ, մինչդեռ ներկայացված նախագծով նախատեսվում է ներմարզային ավտոբուսային կանոնավոր փոխադրումների երթուղային ցանցի կազմակերպման լիազորությունը վերապահել լիազոր մարմնին, ինչն անընդունելի է: 

Վերը նշվածից բացի՝ լիազորությունների ապակենտրոնացման սկզբունքից ելնելով առաջարկում ենք քննարկել միջմարզային ավտոբուսային կանոնավոր փոխադրումների երթուղային ցանցի կազմակերպման լիազորությունը նույնպես տարածքային կառավարման մարմիններին փոխանցելու հարցը և օրենքի նախագծով նկարագրել այդ լիազորությունների իրականացման մեխանիզմները:

2) Սույն առաջարկությունների 1-ին կետի 1-ին ենթակետին համապատասխան անհրաժեշտ ենք համարում խմբագրել նաև օրենքի նախագծի 4-րդ հոդվածի 1-ին մասը:

3) Հաշվի առնելով օրենքի նախագծի 7-րդ հոդվածով ներկայացված փոփոխությունը առաջարկում ենք գործող օրենքի 18-րդ հոդվածի 5-րդ մասի 3-րդ պարբերությունում <<տաքսամետրի>> բառը փոխարինել <<սակաչափիչի>> բառով:

4) Ներկայացված օրենքի նախագծով գործող օրենքի ոչ բոլոր  հոդվածներում է <<ներքաղաքային>> բառը փոխարինվում <<ներհամայնքային>> բառով: Այս առումով՝ առաջարկում ենք գործող օրենքի 4-րդ հոդվածի <<օպերատոր>> հասկացության մեջ, 10-րդ հոդվածի 1-ին մասում, 13-րդ հոդվածի 2-րդ մասում և 26-րդ հոդվածի 6-րդ մասում <<ներքաղաքային>> բառը փոխարինել <<ներհամայնքային>> բառով:

2. <<Պետական տուրքի մասին >> Հայաստանի Հանրապետության օրենքում փոփոխություններ կատարելու  մասին>> ՀՀ օրենքի նախագծի վերաբերյալ

1) Օրենքի նախագծի 14-ին հոդվածի 2-րդ մասը հստակեցման կարիք ունի, քանի որ <<Պետական տուրքի մասին>> ՀՀ գործող օրենքի 19-րդ հոդվածի 15.4-րդ կետին հաջորդող 15.4-րդ կետ չկա: Հավանաբար պետք է նշվի 15.4.1 կետը:

3. <<Վարչական իրավախախտումների վերաբերյալ>> Հայաստանի Հանրապետության օրենսգրքում փոփոխություն և լրացում կատարելու մասին>> ՀՀ օրենքի նախագծի վերաբերյալ

1) Օրենքի նախագծով առաջարկում ենք նախատեսել դրույթ օրենսգրքի 137.2-րդ հոդվածի 1-ին և 4-րդ մասերում <<ներքաղաքային>> բառը <<ներհամայնքային>> բառով փոխարինելու մասին:
	Չի ընդունվել, քանի որ ՀՀ բնակավայրերի տրանսպորտային սպասարկման իրավիճակի ուսումնասիրությունների արդյունքում պարզվել է, որ տարածքային կառավարման մարմինների կողմից արդյունավետ չի իրականացվում ներմարզային երթուղային ցանցը կազմակերպելու իրենց վերապահված լիազորությունը: Մասնավորապես, ներկայումս Սյունիքի մարզում չի սպասարկվում 74 համայնք, Արագածոտնի մարզում` 37 համայնք, Շիրակի մարզում` 21 համայնք, Վայոց Ձորի մարզում` 31 համայնք, Տավուշի մարզում` 31 համայնք և այլն: ՀՀ վարչապետի հանձնարարությամբ ՀՀ տրանսպորտի, կապի և տեղեկատվական տեխնոլոգիաների նախարարությունը ձեռնամուխ է եղել ապահովելու ՀՀ ամբողջ տարածքը տրանսպոր-տային սպասարկմամբ: Այդ նպատակով իրականացվում են մի շարք միջոցառումներ, այդ թվում նաև սույն օրենսդրական փոփոխությունը, ինչը ներկայացված է օրենսդրական փաթեթի հիմնավորման մեջ: Օրենսդրական փաթեթի ընդունումից հետո միջմարզային երթուղիների մրցույթների հետ մրցույթի կդրվեն նաև ներմարզային երթուղիները:

Օրենքի նախագծի 7-րդ հոդվածով նախատեսվող փոփոխությունը հանվել է
Ընդունվել է

Օրենքի նախագիծը հանվել է քննարկումից
Ընդունվել է


	1-ին հոդվածի 2-րդ մասով կատարվել է համապատասխան փոփոխություն



	ՀՀ բնապահպան-ության  նախարարություն 27.03.2017թ.

 № 1/04.3/10651-17
	«Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին», «Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություններ և լրացում կատարելու մասին» ՀՀ օրենքների նախագծերի վերաբերյալ ՀՀ բնապահպանության նախարարությունն առաջարկություններ և առարկություններ չունի, իսկ «Պետական տուրքի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի 1-ին հոդվածի 2-րդ կետը խմբագրման կարիք ունի:
	Օրենքի նախագիծը հանվել է քննարկումից
	

	ՀՀ աշխատանքի և սոցիալական հարցերի նախարարություն 23.03.2017թ. 

№ԱԱ/ՀՄ-2-3/3113-17
	Օրենքների նախագծերի վերաբերյալ առաջարկություններ և դիտողություններ չունի:
	
	

	ՀՀ ֆինանսների նախարարություն 27.03.2017թ. 

№ 01/83-4/5324-17
	1. «Պետական տուրքի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծով (այսուհետ` Նախագիծ) առաջարկվում է ուժը կորցրած ճանաչել ընդ​հա​նուր օգտագործման ուղևորատար ավտոմոբիլային տրանսպորտով կանոնավոր փոխադ​րում​ների կազմակերպման համար «Պետական տուրքի մասին» ՀՀ օրենքով սահ​ման​ված պետական տուրքը: Ընդ որում, նշյալ առաջարկությունը հիմնավորվում է նրանով, որ ՀՀ հարկային օրենսգրքով որոշակիորեն վերանայվել են ընդ​հա​նուր օգտագործման ուղևորա​տար ավտոմոբիլային տրանսպորտով կանոնավոր փոխադրումների կազմակերպման համար արտոնագրային հարկի դրույքաչափերը, ինչի հետևանքով ընկերությունների համար ստեղծվել է լրացուցիչ հարկային բեռ:

Վերոգրյալի կապակցությամբ գտնում ենք, որ ներկայացված առաջարկությունը լրացու​ցիչ հիմնավորման կարիք ունի:

Միաժամանակ, հարկ ենք համարում նշել, որ ս.թ. փետրվարի 2-ին ՀՀ ֆինանսների նախարարության քննարկմանն արդեն իսկ ներկայացվել էր Ձեր կողմից մշակված նախագծերի փաթեթ, որն ուղղված էր ՀՀ ընդ​հա​նուր օգտագործման ուղևորատար ավտոմոբիլային տրանսպորտով կանոնավոր փոխադ​րում​ներ իրականացնող տնտես​վա​րող սուբյեկտների համար պետական տուրքի բեռի բաշխման տեսակետից առավել արդարացի և արդյունավետ մոտեցումներ կիրառելուն (մասնավորապես` շահավետ և ոչ շահավետ երթուղիների համատեղման մասով): Մինչդեռ Նախագծով նշված մոտեցումը նախատեսված չէ, ինչը հիմնավորման կարիք ունի: 

Բացի այդ  անհասկանալի է Պետական տուրքի մասին ՀՀ օրենքի 7-րդ հոդվածի 1-ին պարբերության ժբ մասում փոփոխություն կատարելու անհրաժեշտությունը, հաշվի առնելով այն, որ Նախագծով, ըստ էության, առաջարկվում է ուժը կորցրած ճանաչել ոչ թե Պետական տուրքի մասին ՀՀ օրենքի 19-րդ հոդվածի 15.4-րդ կետը, այլ նույն հոդվածի 15.4.1-ին կետը:


2. Հիմք ընդունելով «Ավտոմոբիլային տրանսպորտի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի բովանդակությունը, առաջարկում ենք նշված նախագծի վերնագրից հանել «լրացումներ» բառը, ինչպես նաև համապատասխան փոփոխություններ կատարել «Ավտոմոբիլային տրանսպորտի մասին» ՀՀ օրենքի 4-րդ հոդվածում նշված «օպերատոր» հասկացության, 10-րդ հոդվածի 1-ին, 13-րդ հոդվածի 2-րդ, 26-րդ հոդվածի 6-րդ մասերի մեջ՝ «ներքաղաքային» բառերը փոխարինելով «ներհամայնքային» բառերով:

Բացի այդ առաջարկում ենք շտկել նախագծի 3-րդ հոդվածի մասերի համարակալումը:

3. Հիմք ընդունելով «Վարչական իրավախախտումների վերաբերյալ» Հայաստանի Հանրապետության օրենսգրքում փոփոխություն և լրացում կատարելու մասին» ՀՀ օրենքի նախագծի բովանդակությունը՝ առաջարկում ենք նշված նախագծի վերնագրից հանել «լրացում» բառը: 

Բացի այդ առաջարկում ենք համապատասխան փոփոխություն կատարել նաև «Վարչական իրավախախտումների վերաբերյալ» ՀՀ օրենքի 137.2-րդ հոդվածում՝ «ներքաղաքային» բառը փոխարինելով «ներհամայնքային» բառով:
	Օրենքի նախագիծը հանվել է քննարկումից 
Ընդունվել է, նախագիծը խմբագրվել է

Ընդունվել է

Ընդունվել է

Ընդունվել է, նախագիծը խմբագրվել է


	

	ՀՀ պետական եկամուտների կոմիտե 19.04.2017թ N 06/3-4/13281-17
	«Պետական տուրքի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծով (այսուհետ` Նախագիծ) առաջարկվում է ուժը կորցրած ճանաչել ընդ​հա​նուր օգտագործման ուղևորատար ավտոմոբիլային տրանսպորտով կանոնավոր փոխադ​րում​ների կազմակերպման համար «Պետական տուրքի մասին» ՀՀ օրենքով սահ​ման​ված պետական տուրքը: Ըստ Նախագծի ընդունման հիմնավորման, կատարված ուսումնասիրությունները ցույց են տվել, որ հանրա​պե​տությունում առկա են բազմաթիվ համայնքներ, որոնց տրանսպորտային կանոնավոր սպասարկումն ապահովելու նպատակով լիազոր մարմինների` միջմարզային երթու​ղիների դեպքում` ՀՀ տրանսպորտի, կապի և տեղեկատվական տեխնոլոգիաների նախա​րա​րության կողմից, իսկ ներմարզային երթուղիների դեպքում` մարզպե​տա​րանների կող​մից բազմիցս հայտարարվել են մրցույթներ, որոնք չեն կայացել մասնակիցների բացակայության պատճառով: 

Նախագծով առաջարկվում է գործող իրավական կարգավորումներին համապատասխան՝ արտոնագրային հարկով հարկման մասով պետության ստացած եկամուտների հաշվին փոխհատուցել պետական տուրքի գծով եկամուտների կորուստը:

Վերոնշյալի հետ կապված, հարկ է նկատի ունենալ, որ արտոնագրային վճարը «Արտոնագրային վճարների մասին» ՀՀ օրենքի համաձայն՝ օրենքով սահմանված չափերով և ժամկետներում նույն օրենքով նախատեսված գործունեություն իրականացնող ֆիզիկական անձի (այդ թվում` անհատ ձեռնարկատիրոջ) համար ավելացված արժեքի հարկին, իսկ իրավաբանական անձի համար շահութահարկին և (կամ) ավելացված արժեքի հարկին փոխարինող պետական բյուջե մուծվող պարտադիր և անհատույց վճար է: «Պետա​կան տուրքի մասին» ՀՀ օրենքի 2-րդ հոդվածի համաձայն՝ Հայաս​տանի Հանրապե​տու​թյու​նում պետական տուրքը պետական մարմինների լիազորու​թյուն​ների իրականացմամբ պայ​մանա​վոր​ված` նույն օրենքով սահմանված ծառայություն​ների կամ գործողությունների համար ֆիզի​կական և իրավաբանական անձանցից ՀՀ պետա​կան և (կամ) համայնքների բյուջեներ գանձ​վող օրենքով սահմանված պարտադիր վճար է: 

ՀՀ հարկային օրենսգրքով (որն ուժի մեջ  է մտնելու 2018թ. հունվարի 1-ից) ավտոբուսներով կամ միկրոավտոբուսներով իրականացվող ուղևորափոխադրման համար արտոնագրային հարկի սահմանումը նպատակ չի ունեցել վերացնել երթուղու սպասարկման համար պետական տուրքը: Վերջինս ենթակա է վճարման օրենքով սահմանված ծառայություն​ների կամ գործողությունների համար և կապ չունի արտոնագրային հարկի վճարման հետ:

Միաժամանակ, հայտնում եմ, որ տրանսպորտի կանոնավոր սպա​սարկում իրականացնելու նպատակով մրցույթների չկայանալը և տվյալ գործունեության տեսակը արտոնագրային վճարով հարկման փաստարկները դեռևս բավարար հիմնա​վորում չեն այդ գործունեությունն իրականացնողների կողմից երթուղու սպասարկման համար նախատեսված պետական տուրքի դրույքաչափերն ուժը կորցրած ճանաչելու առաջարկության ընդունման համար: Խնդրո առարկա հարցը ենթակա է նաև համակարգային և բազմակողմանի քննարկման՝  ուղևորատար ավտոմոբիլային տրանսպորտով կանոնավոր փոխադ​րում​ների կազմակերպման համար հայտարարված մրցույթների չկայացման  հիմնարար խոչնդոտները պարզելու տեսանկյունից:

Հաշվի առնելով վերոնշյալը, հայտնում եմ, որ ներկայացված նախագծերով՝ ընդհանուր օգտագործման ուղևորատար ավտոմոբիլային տրանսպորտով կանոնավոր փոխադրումների կազմակերպման համար սահմանված տուրքի դրույքաչափերն ուժը կորցրած ճանաչելու վերաբերյալ առաջարկության ընդունումը ՀՀ ԿԱ պետական եկամուտների կոմիտեն գտնում է ոչ նպատակահարմար:
	«Պետական տուրքի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագիծը հանվել է քննարկումից

	

	Երևանի քաղաքապետարան 20.04.2017է N 01/7-22707Հ
	1.<<Ավտոմոբիլային տրանսպորտի մասին>> Հայաստանի Հանրապետության օրենքում փոփոխություններ կատարելու մասին>> ՀՀ օրենքի նախագծի 2-րդ հոդվածով նոր խմբագրությամբ շարադրվող <<Ավտոմոբիլային տրանսպորտի մասին>> ՀՀ օրենքի 10-րդ հոդվածի 2-րդ մասի 1-ին պարբերությունը լրացնել հետևյալ բովանդակությամբ նոր նախադասությունով. <<Երևան քաղաքի վարչական տարածքով անցնող երթուղիների ուղեգծերը համաձայնեցվում են Երևանի քաղաքապետի հետ>>:

2.Միաժամանակ առաջարկում եմ <<Ավտոմոբիլային տրանսպորտի մասին>> ՀՀ օրենքի 12-րդ հոդվածի 1-ին մասից հանել <<վերահսկողություն իրականացնող մարմնի ներկայացմամբ և>> բառերը և սույն առաջարկը ներառել <<Ավտոմոբիլային տրանսպորտի մասին>> Հայաստանի Հանրապետության օրենքում փոփոխություններ կատարելու մասին>> ՀՀ օրենքի նախագծի 4-րդ հոդվածում: Առաջարկը բխում է նշված օրենքի 12-րդ հոդվածի 2-րդ մասի դրույթներից, որոնք սահմանում են երթուղու սպասարկման իրավունքից զրկման սպառիչ հիմքերը և դրա ընդունմամբ կկրճատվի վարչարարությունը:
	Ընդունվել է
Չի ընդունվել, առաջարկությունը հիմնավորված չէ: Անհասկանալի է, թե այդ դեպքում կանոնավոր փոխադրումների նկատմամբ վերահսկողական գործառույթները ինչպես և ում կողմից պետք է իրականացվի:
	

	ՀՀ արդարադատության  նախարարություն

23.03.2017թ.                                  № 01/14/4534-17
	Ավտոմոբիլային տրանսպորտի մասին Հայաստանի Հանրապետության օրենքում փոփոխություններ և լրացումներ կատարելու մասին Հայաստանի Հանրապետության օրենքի լրամշակված նախագծի վերաբերյալ
1. Նկատի ունենալով Իրավական ակտերի մասին Հայաստանի Հանրապետության օրենքի 40-րդ և 70-րդ հոդվածների պահանջները՝ նախագծի վերնագրից անհրաժեշտ է հանել ԵՎ ԼՐԱՑՈՒՄՆԵՐ բառերը:

2. Նկատի ունենալով Իրավական ակտերի մասին Հայաստանի Հանրապետության օրենքի 70-րդ հոդվածի պահանջները՝ նախագծի 1-ին հոդվածի 1-ին մասում շարադրել բառից հետո անհրաժեշտ է լրացնել հետևյալ բառը: 

3. Նախագծի 1-ին կետով նախատեսվում է Ավտոմոբիլային տրանսպորտի մասին Հայաստանի Հանրապետության օրենքի /այսուհետ՝ Օրենք/ 4-րդ հոդվածում ներքաղաքային փոխադրում հասկացությունը փոխարինել ներհամայնքային փոխադրում հասկացությամբ: Այդ առումով, նկատի ունենալով Իրավական ակտերի մասին Հայաստանի Հանրապետության օրենքի 36-րդ հոդվածի պահանջները, համաձայն որոնց՝ նորմատիվ իրավական ակտում միևնույն հասկացությունը սահմանելիս կամ միևնույն միտքն արտահայտելիս պետք է կիրառվեն միևնույն բառերը կամ տերմինները, նախագծի 1-ին հոդվածով անհրաժեշտ է սահմանել, որ վերոնշյալ հոդվածի  օպերատոր հասկացության սահմանման մեջ նույնպես ներքաղաքային բառը փոխարինվի ներհամայնքային բառով:  Նույն նկատառումը վերաբերվում է նաև նախագծի 3-րդ հոդվածին, քանի որ Օրենքի 10-րդ հոդվածի 1-ին մասում նույնպես օգտագործվում է ներքաղաքային բառը:

4. Նախագծի 3-րդ հոդվածի համաձայն նախատեսվում է Օրենքի 10-րդ հոդվածի 2-րդ մասը շարադրել նոր խմբագրությամբ, որի համապատասխան՝ հիշյալ հոդվածի 2-րդ մասով տարանջատված է միջմարզային և ներմարզային ու ներհամայնքային ավտոբուսային կանոնավոր փոխադրումների երթուղային ցանցի  կազմակերպումը՝ հստակ տարանջատելով նաև նշված մակարդակներում երթուղային ցանցի կազմակերպման բուն գործընթացը: Հիշյալ մասում միաժամանակ օգտագործվում են նաև երկու տարբեր հասկացություններ՝ համագործակցել և համաձայնեցնել: Այդ առումով գտնում ենք, որ համագործակցել հասկացությունն իրավական բովանդակության առումով անորոշ է և միանշանակ չի ընկալվում: Մինչդեռ համաձայնեցնել հասկացությունն առավել հստակ է բնորոշում ավտոբուսային կանոնավոր փոխադրումների երթուղային ցանցի կազմակերպման համար տարբեր պետական մարմինների և տեղական ինքնակառավարման մարմինների միջև համաձայնեցման ձեռք բերման հարաբերությունների բուն շրջանակը, մասնավորապես, հիշյալ հասկացությունը նշանակում է, որ կարգավորվող հարաբերության մի կողմը համապատասխան իրավական հիմքերի առկայության պայմաններում կարող է չտալ իր համաձայնությունը, իսկ մնացած դեպքերում դրական կարծիք հայտնել: Բացի այդ, համաձայնեցումը իրականացվում է հստակ սահմանված ժամկետներում, որը նույնպես էական նշանակություն ունի վարչական ընթացակարգերի պահպանման առումով:

Միևնույն ժամանակ անհրաժեշտ է նկատի ունենալ Իրավական ակտերի մասին Հայաստանի Հանրապետության օրենքի 36-րդ հոդվածի դրույթները, համաձայն որոնց՝ նորմատիվ իրավական ակտում միևնույն հասկացությունը սահմանելիս կամ միևնույն միտքն արտահայտելիս պետք է կիրառվեն միևնույն բառերը կամ տերմինները:


Ելնելով վերոգրյալից՝ առաջարկում ենք նախագծի հիշյալ մասում օգտագործել միայն համաձայնեցնել հասկացությունը՝ միաժամանակ  սահմանելով համաձայնեցման ընթացակարգին վերաբերող դրույթներ՝ մերժման հիմքեր, ժամկետներ և այլն: Հիշյալ առաջարկությունը պայմանավորված է ՀՀ Սահմանադրոթյամբ ամրագրված իրավական որոշակիության սկզբունքով, ինչպես նաև Հայաստանի  Հանրապետության  կառավարության  2009   թվականի հոկտեմբերի 22-ի N 1205-Ն որոշմամբ սահմանված կոռուպցիոն գործոններից խուսափելու նպատակով: Մասնավորապես ՀՀ կառավարության հիշյալ որոշմամբ հաստատված հավելվածի 9-րդ կետի 6-րդ ենթակետով նախատեսվում է, որ վարչական ընթացակարգերի, այսինքն՝ որոշումների ընդունման, գործողությունների իրականացման հստակ կարգի և ժամկետների բացակայությունը կամ ոչ հստակ կարգավորումն ինքնին կոռուպցիոն ռիսկ է, ինչը կարող է հանգեցնել  նաև լիազորությունների հայեցողական լայն շրջանակի առկայության դրսևորումների:  

5. Նախագծի 3-րդ հոդվածի մասերի համարակալումն անհրաժեշտ է ճշտել՝ նկատի ունենալով Իրավական ակտերի մասին Հայաստանի Հանրապետության օրենքի 41-րդ հոդվածի դրույթները:

6. Նախագծի 6-րդ հոդվածում 13-րդ հոդվածի 1-ին մասի բառերից հետո անհրաժեշտ է փոխարինել 13-րդ հոդվածի 1-ին և 2-րդ մասերի բառերով, նկատի ունենալով, որ նշված հոդվածի 2-րդ մասում նույնպես օգտագործվում է ներքաղաքային բառը:

Պետական տուրքի մասին Հայաստանի Հանրապետության օրենքում փոփոխություններ կատարելու մասին Հայաստանի Հանրապետության օրենքի լրամշակված նախագծի վերաբերյալ
Նկատի ունենալով Իրավական ակտերի մասին Հայաստանի Հանրապետության օրենքի 70-րդ հոդվածի դրույթները՝ նախագծի 1-ին հոդվածի 2-րդ մասն անհրաժեշտ է շարադրել հետևյալ խմբագրությամբ. 19-րդ հոդվածի 15.4.1 կետն ուժը կորցրած ճանաչել::

Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ և լրացում կատարելու մասին Հայաստանի Հանրապետության օրենքի լրամշակված նախագծի վերաբերյալ
1. Նկատի ունենալով Իրավական ակտերի մասին Հայաստանի Հանրապետության օրենքի 40-րդ և 70-րդ հոդվածների պահանջները՝ նախագծի վերնագրից անհրաժեշտ է հանել ԵՎ ԼՐԱՑՈՒՄ բառերը:

2. Նախագծի 1-ին կետով նախատեսվում է Վարչական իրավախախտումների վերաբերյալ Հայաստանի Հանրապետության օրենսգրքի /այսուհետ՝ Օրենսգիրք/ 137-րդ հոդվածի 4-րդ մասում ներքաղաքային բառը փոխարինել ներհամայնքային բառով: Այդ առումով, նկատի ունենալով Իրավական ակտերի մասին Հայաստանի Հանրապետության օրենքի 36-րդ հոդվածի պահանջները, նախագծի 2-րդ հոդվածով անհրաժեշտ է նախատեսել, որ Օրենսգրքի 137.2-րդ հոդվածի 1-ին և 4-րդ մասերում  նույնպես ներքաղաքային բառը պետք է փոխարինվի ներհամայնքային բառով:  

3. Նախագծի 2-րդ հոդվածում ամբողջ տեքստում բառերն անհրաժեշտ է փոխարինել 9-րդ մասում բառերով՝ նկատի ունենալով Իրավական ակտերի մասին Հայաստանի Հանրապետության օրենքի 43-րդ հոդվածի 7-րդ մասի դրույթները:

4. Ներկայացված նախագծերն անհրաժեշտ է համաձայնեցնել շահագրգիռ մարմինների հետ:
	Ընդունվել է

Ընդունվել է

Ընդունվել է

Ընդունվել է 
Ընդունվել է

Ընդունվել է, նախագիծը հստակեցվել է

«Պետական տուրքի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագիծը հանվել է քննարկումից
Ընդունվել է

Ընդունվել է

Ընդունվել է

ՀՀ վարչապետի 27.03.2017թ. թիվ 02/23.18/7230-17 հանձնարարականի համաձայն նախագիծը համաձայնեցվել է շահագրգիռ մարմինների հետ:
	1-ին հոդվածի 2-րդ մասով կատարվել է համապատասխան փոփոխություն

<<համագործակցել>> բառը փոխարինվե է <<համաձայնեցնել>> բառով: Սահմանվել է դրույթ երթուղային ցանցերի համաձայնեցման կարգի վերաբերյալ:

Հոդվածը խմբագրվել է

1-ին հոդվածի 2-րդ մասով կատարվել է համապատասխան փոփոխություն




